СООПШТЕНИЕ ЗА ЈАВНОСТ
СПРОВЕДУВАЊЕ НА СОЦИЈАЛНИ ИЗБОРИ ДО УНАПРЕДУВАЊЕ НА 
РАБОТНИЧКИТЕ ПРАВА ВО МАКЕДОНИЈА
По повод 1ви Мај – Меѓународниот ден на трудот, Здружение за унапредување и заштита на правата на работниците Достоинствен Работник – Прилеп во своето тригодишно работење со поддршка од работниците увиде низа на неправилности и прекршувања на Законот за работни односи, необезбедени здрави работни места, зголемување на сиромаштијата, зголемена сива економија, дискриминација и мобинг, непочитување на Законот за минимална плата, недоволно функционален социјален дијалог на национално и локално ниво.
Во Република Македонија не се почитуваат работничките права. Колективните договори и општиот колективен договор во приватниот сектор се мимизирани од страна на работодавачите и не се унапредуваат работничките права и нивната безбедност при работа. Недоволната активност на синдикатите и нивната меѓусебна комуникација и соработка е ставена на ниско ниво. Работниците и јавноста нема доволно доверба во нивната работа и транспаретност. Синдикатите не се грижат доволно за младите работници кои според Законот за работни односи се заштитени. Работодавачите во приватниот сектор ги искористуваат нивните капацитети во различни дејности (угостителство, трговија, земјоделство, итн) несметајќи на нивната безбедност и достоинство.  
Синдикатите во Македонија повеќе ги интересираат забавите и семинарите, отколку да се зафатат за радикални работни промени, за здрава работна средина, за еднаква примена на законот и правната сигурност. 

Здружение Достоинствен Работник ги повикува институциите на системот да превземат поактивни активности во заштитата на работничките права и зголемена контрола од страна на државниот инспекторат за труд во приватниот сектор на национално и локално ниво, како и во странските компании кои цветаат со државни субвенции.

Како здружение апелираме до синдикатите во Македонија да организираат и спроведат социјални избори каде работниците ќе го дадат својот глас на синдикат кој ќе даде доверба, унапредување и заштита на работничките права. 
Работници сеуште не чека работа во унапредување на правата и правната сигурност и заеднички да иницираме на донесување нов Закон за работни односи кој ќе биде во Ваш интерес.

Честит 1-ви Мај – Меѓународен ден на трудот!
